
ԾԱՆՈԹԱԳՐՈՒԹՅՈՒՆՆԵՐ

Ներկա վերծանության աղբյուրը Շարպանտյեի ինքնագիրն է (Mèlanges Autographes, Vol.I, ff. 78v-80r)։

Նոտային տեքստում արված խմբագրական հավելումներն առնված են ուղիղ փակագծերի մեջ։ Դրանք 
հիմնականում վերաբերում են մելիզմներին (tremblement), որոնք հավելել ենք՝ առաջնորդվելով 17-18-րդ 
դդ. արևմտաեվրոպական երաժշտության սկզբունքներով։ Այս առթիվ նշենք, որ ֆրանսիական բարոկկո 
երաժշտությանը հատուկ է մելիզմների առատությունը նույնիսկ գրի առնված չլինելու դեպքում։ Այս 

առթիվ Ֆրանսուա Կուպերենն իր կլավեսինի ձեռնարկում (Փարիզ, 1717) գրել է. ...nous ècrivons 

diffèremment de ce que nous excècutons (մեր գրածը տարբեր է մեր նվագածից) ։

Dessus պարտիաներում սկզբունքային փոփոխություն չի կատարվել՝ չնայած որոշ պասաժների կասկա-

ծելիությանը։ Քանի որ dessus նշանակում է բարձր (իտալ. համարժեք՝ alto), այս պարտիաները կարող են 
հատկացվել բարձր ռեգիստրի տարբեր գործիքների. տվյալ դեպքում ցանկալի են ջութակները։

Continuo տողը ցանկալի է հատկացնել թավջութակին, վինին (lute), կլավեսինին և/կամ երգեհոնին։ Այդ 
պատճառով պահպանել ենք բնագրային թվագրումը (գեներալ-բաս), որտեղ մեր կատարած մասնակի 
հավելումները ևս առնված են ուղիղ փակագծերի մեջ։

Արտյոմ Անդրեասյան

24 հունվարի 2018 թ.

